
பராஶர உவாச ।
ஸஹ்யாத்மஜாபரிவஹஜ்ஜலமஜ்ஜநாய
ஸர்வேஶ்வராய ஸரஸீருஹலோசநாய ।
கைலாஸபா⁴ஸுரகரீந்த்³ரவநாலயாய
ஶ்ரீஜம்பு³மூலநிலயாய நமஶ்ஶிவாய ॥ 1॥
கௌ³ரீகராத்தவிதி⁴புஷ்கரிணீபவித்ர
பாநீயபூரகப³ளீக்ரு’தவிக்³ரஹாய ।
தூ³ரீக்ரு’தாஶ்ரிதஜநாமயகல்மஷாய
ஶ்ரீஜம்பு³மூலநிலயாய நமஶ்ஶிவாய ॥ 2॥
ப்³ரஹ்மேந்த்³ரஜம்பு³முநிராமஶிவாக்³ந்யக³ஸ்த்ய
ஸூர்யேந்து³முக்²யஸுரதாபஸபூஜிதாய ।
கைவல்யதா³ய கரிண: கமலார்சிதாய
ஶ்ரீஜம்பு³மூலநிலயாய நமஶ்ஶிவாய ॥ 3॥
ஶோணாக்ஷசோளக்ரு’தகோ³புரஸௌத⁴ஸால
ஸந்மண்ட³போஜ்ஜ்வலக³ஜேந்த்³ரவநஸ்தி²தாய ।
ஊர்ணாயுதந்துமயமந்தி³ரவாஸிநேப்ராக்
ஶ்ரீஜம்பு³மூலநிலயாய நமஶ்ஶிவாய ॥ 4॥
சோளாங்க³நாக³ளபரிச்யுதஸிந்து⁴நீத
முக்தாவிபூ⁴ஷணப்⁴ரு’தே ஹ்யம்ரு’தேஶ்வராய ।
ஶ்ரேயஸ்கராய நவதீர்த²க³வாக்ஷரந்த்⁴ரை
ஶ்ஶ்ரீஜம்பு³மூலநிலயாய நமஶ்ஶிவாய ॥ 5॥
ஸ்நாநேஷுக³வ்யத³ளம்ரு’த்³க³ணதே³யதூ³ர்வா
ஸங்க்²யாம்ப்ரகாஶ்யநிஜஸவ்யக³வாக்ஷரந்த்⁴ரை: ।
தந்மண்ட³லஞ்சபு⁴வநாவநதீ³க்ஷிதாய
ஶ்ரீஜம்பு³மூலநிலயாய நமஶ்ஶிவாய ॥ 6॥

இந்த்³ரஸ்யவ்ரு’த்ரவத⁴தோ³ஷமபோஹ்ய தஸ்மை
ஸ்வாராஜ்யதா³ய நிஜபாத³ஸமர்சகாய ।
ப⁴க்தார்திப⁴ஞ்ஜநக்ரு’தே பரமேஶ்வராய
ஶ்ரீஜம்பு³மூலநிலயாய நமஶ்ஶிவாய ॥ 7॥
ஶ்ருத்யந்தவேத்³யமஹஸே கிடிஹம்ஸரூப
கோ³விந்த³பத்³மப⁴வம்ரு’க்³யபதா³ப்³ஜமூர்த்⁴நே ।
பூ⁴யோऽகி²லாண்ட³ரமணீஸததார்சிதாய
ஶ்ரீஜம்பு³மூலநிலயாய நமஶ்ஶிவாய ॥ 8॥
ஜம்பூ³நாத² ப்ரஸீத³ ப்ரமத²வரத³யா மேயகாருண்யமூர்தே
காமாரே காமவைரிந் கப³லிதக³ரளா ஶேஷலோகைகநாத² ।
வேதோ⁴ தே³வேந்த்³ர ஜம்பூ³முநி ரகு⁴திலகோ மாக்³ந்யக³ஸ்த்யேந்து³லூதா
மாதங்கா³ர்காபி⁴பூஜ்ய ப்ரஶமய து³ரிதம் போ⁴ நமஸ்தே நமஸ்தே ॥ 9॥
இதி ஶ்ரீஜம்பு³நாதா²ஷ்டகம் ஸம்பூர்ணம் ।

